Jemisihomi Utipiho
Kimandi Jemisihomi
Utipimandap+ Nesipihande

Jemisiho so nyami Awaisiho Jisaasihomi
saingihore. Jemisihomi utipimandi kimandi
jipatipaisura kinaungwiha 45-50 A.D. hura
jipatipiyahande. Autaahaatihomi isihiya
gaahaiwa Kkaitaatiwihaiwaapi saiwi Kkaiwi
saiwi maast sami naisihiyaisawi timaamaitiwi
kiyaatinihi bimaawise undati Kkataunjati
jipatipiyahande.

Jemisihomi Utipihopi Napimasataise

Jemisiho komi isihiyai gaahure ipihirete
undisiha (1:1)

Giwunyaitaatiwihandi naitaatiwihandapuni
ami amitiha gaaha naitaatiwihandapuni
kaundisiha (1:2-8)

Isthiya kahapaamapipaisahiyaapuni ami ka-
hapaamapipa owehiyaapuni katisiha (1:9-
11)

Naapihaiwa ambipati yaasihaiwa
nehaawi Kkandapi maipihaiwa kiyaati
timaamihaitihaawo tisiha (1:12-18)

Autaahaatihomi piwiha saimbi saimbi+ kaime,

tirthireti kaitthaawo nehi ka atisaati namaa-
mawaato, tatt katisiha (1:19-27)

Nyahi isithiya nahatiyaisi kiyaaninihi
naasikati kawim# nutihaawo tistha (2:1-13)

Nyahi Autaahaatihopi nyami
giwunyaahotihandi isthiyai nunjaati
anditiwiwitithaawo tisiha (2:14-26)

Nyahi nyami maahumwaan+ omasiha biyaati
jatitthaawo tistha (3:1-18)

Nyahi Autaahaatihomi isthiyaanini gaahaiwa
windi namaamawaati kiyaaninihi kaiwa
gaahaiwa kaimi nohoaatitihaawo tisiha
(4:1-5:6)

Ami piwiha wa wipiyaha kataunjisiha (5:7-20)

Nanyisendandihaiwa Nyangisaapihi
Nanyoaipahonihi Andititaati Bitotihaawaahi
Autaahaatihoaisaati Nga Biyaati Bimito

1 Nini Jemisihonini Autaahaatithomuni
Awaisiho Jisasti Kiraisihomi otipipatihonine.
Nini  Jemisihoninié sahi  Isiraherihiyaati
Jisaasihopi giwunyaahohiyihiyaati sami
aunahipati Isiraherihanda namasi yapihi
nahanda nuwi toriwatohiyihiyaatangisi,
sami ambipati maariho nga wisaitane,
satataato. Saindi nini sap+ utipimandi kimandi
jipatipaindi nusoaasataayo.

Nasisendandihaiwa Wiwa Nasoaipahonaahi
Saiwa Sangisi Neti Watipisamaitandisi Andititiwi
Bitosawise

Nisi naisthiyaati nisataiwi Kiraisihopi
giwunyaahohiyihiyaate, kahapaamapipa ka-
hatamatipetahaiwa kihaiwa kihaiwa nasisenati
neti nasopisasati sangisaapihi nasoaipahonihi
kaiwaap+, gaasotiwi sahi maaritiwise. 3 O
napaapono, sawanaati aimi mmoniwihiyaate,
kahapaamapipa kihaiwa kihaiwa nasisenihaiwa

sangisaapihi noaipati nasisehonihi, sami
Kiraisihopi giwunyaahohitihandi sahi windi
namapi namaamihaapi, mitaahi andititiwi
isiwatawaawaahi sahi nasisesitihandapt windi
timaamahiyawi naanati yaasihaiwa nepi
watipihiyaati andititiwi bitoaitaapo. # Isi sahi
saiwa kahapaamapipa yaasati, ami naayati
nasisesiwaiwaap+ yaiwi windi timaamahiyawi,
kaiwa nepi kiyaatinihi sahi Kiraisihopi
mwitetiwi  watipitiwi  giwunyaahohitihandi
andititiwi isiwatimi nuwise. Saiwi isiwatimi
nowaawi  Autaahaatihomi  ndiheti  titihi
nga  watipihiyaati  andititiwi  noaipapi,
ami  Autaahaatihomi  gaahaiwa  sangisi
jatatamanati anditisiwitandihaiwaapi  sahi
windi nenoaahitiwi nausetihimetitaatiwo.

Utaaho Wo Amitiha Gaaha Gwinyaitandihaap+
Nenoaahindaataahi Autaahaatihoai Nunjenati
Gaapundane

> Ami sami wo  komi  gaahandi
gwinyaitandihandi nesi kaitandihira windi
gwinyaati monataataahi kira nunjita so
Autaahaatihoai nunjenane. Nunjehonihi
Autaahaatiho isihiya wapaapi nunjehauhihiya
nahatiyai nunjehohipipa itihitati owemundati
nehi nanihiyati iparimatati nunyahosi utaaso
nunjesoai ko nunjesitihand+ kandi titihi pihitati
koaisi numwitaise. 6 Aist utaaso komi gaahand#
gwinyaitandihandapi Autaahaatihoai nunjeso
maariho ylyahwi gwimunyaati nehi maariho
naasohi gwinyaati, nisi nunjenihohipipa
kapa titihi Autaahaatiho nanimitaiso, tati
nunjenane. Maariho naasohitanihi nunjenane,

tohitindé apaapimaato, utaaho maariho
yiyahwi gwinyaataaho so itipiho itipinataati
iwiwirihoaisi ami durihiri neti ahoaihi

noti nasataipatamatiyahore. 7-8 Utaaso SO
iwiwirihoaist itipitho ami durihiri neti ahoaihi
noti nasataipatamatiyahore. Iyati komi

maariho ylyahwi gwinyaaso komi dahopa
wind+ biyati dahomaayahore. Isi ko siyaho
Autaahaatihoai nini wapaap+ nunjenihohipipa
ningl nanimitaiso, tati windi gimunyaane.
Apipaahi owetitaise.

Ikipipaisahiyaati Ami Ikipipa Owehiyaati
Maaritiwise
Iyataati nyahi Kiraisihop#
giwunyaahohiyihiyaanami won# ikipipa
owehoni Autaahaatiho gisi autaahihiwati

kiny# omaryititihi maarititaapthandi
nahinyonaahi  kinyi komi  mwaahonisi
baimbi maaritime. 10 Ami kimi kiyaani

Kiraisihopi giwunyaahohiyihiyaanami woni
ikipipa taahipipaisahongi Autaahaatiho
nahisendandihaiwa nahinyati yatihingihonaahi
gaast maarite, kinyi ikipipaisi ahosumwapi
sawahopi giwunyaitaapi kahisataiso. Iyataati
sandi apaapimaasato, tandipihomi kwitaaho
niwawondiwisihomataiwi  isthiya  ikipipa
taahipipaisawihiya kapa ahotanihi namasi
napop+ owetitauhihandapito. 11 Iyati ipiho
watipitho yahutaati titipwitisataati iwiwiriho
tandipiho usipaipati tthamasitihande.
Tihamasihi tandipiho usipaipatami kwitaaho
sanahiwiyati tisarisiwaiwa Kketi napitiyateti
niwawondiwati  yapipataapihi  timahiyati

awasati namasaatihi ese tiwi mmoniwihiyaate.
Isi siri kireti isihiya ikipipa kahapaamapipa
taahipipaisahiya kaiwaatihi taawi mitiho
nusoaasawi anditati napamawaaheti keti
napop+ owetitaapo.

Autaahaatiho Nyangi Nanyisendandihaiwaatihi
Windi Nanyamaasi Namoti Nehi Gaahaiwaahihi
Jinjahira Nanyinyahore

12 Kahapaamapipa mambihaiwa utaaho
Kiraisihop# giwunyaasihoai  nunjehonihi,
kaiwaapi ko windi timaamahiyati andititati
watipitho  Dbitoti, ami komi  Kiraisihopi
giwunyaasitithandi windi namaamataataahi,
Autaahaatiho sawahoaist isthiya maariho baiwi
nunyohiyihiyai asiyaimatiwi sawahoaisawi
jinjapihi kiyaanihi bimitaatiwihandi
numwitandi timanati katati ahaindihandi
utaaso soaisi, kinyi apipaahi nga Kkiyapaise
undati numwitaise. Nunyonihi ko asohoematati
Autaahaatihoaisati maasi jinjapihi konihi
bimitaise. 13Isi ko apipaahi akitinihi maaritane.
Ami mambihaiwa nunjenati utaaho woaist
daihira maipihaiwa kaitandihira numwaasi
niyonaahi kaiwaapi ko apipaahi windi
samaatane, “Ese kimandi ningi nanisendandi
Autaahaatiho natausaasataise,” maatane.
Owetane. O napaapono, Autaahaatiho
apipaahi titihi gaahosi koaisi isthiya ami
kahapaamapipa maipihaiwa ko napitaise,
tiwi apipaahi maipihonjisangi windi
namunjeniwihore.  Owetise. Iyati ami ko
isthiyaist daihira maipihaiwa Kkaitaatiwihira

apipaahi maipihonjisangi windi numwaasi
namohore. 14 Ami utaahoai wapa mambihapa
daihira maipihaiwa kaitandihira numwaasi
naindindi, @ sawaho maipihaiwa Kkaitandi
maaritati kaiwai komi maariho nunyati
gwinyaasitihandi ahiwati numwaasi daihira
sira notaise. 15 Iyati komi omapititihi
maipihaiwa  gwinyaasiwaiwa namoyaatati
ausaimaninjihi ko maipihaiwa akiwaiwa
auta kiyataise. Aihi maipihaiwa ko kaiwaiwa
koaist numwaasi daihira asihatahira napoti
Autaahaatihoai windi mausondandihira notaise.
16 Ist nist naisthiyaati nisataiwi Kiraisihopit
giwunyaahohiyihiyaate, sawanaatami maariho
gwinyaahohitihandi maipihaiwaatihi daihira
nasisendandihira nasamaasi niyonihi sahi
windi samaatiwise, Autaahaatiho daihira
maipihaiwa kaitihaahira nanyamaasi
notaise tiwi windi asireti gimunyaapise.
17 Kahapaamapipa gaahapa nyami ambipati
maariho nyatatamanitandihapa nyahi
nehohipipa nahataapa, nehi Autaahaatiho
sawaho yamihapataatihi maapi saasanotati
nausainjiwaiwa ipiho waatiho kaumbwaati
nahataapa kiyati ahaisthohihi nanyinyataise.
Asistha wiweti ipiho waatiho kaumbwaati
yahutaati tthoaati nausaatati, ami asistha wiweti
yahomutaati tihomwaati kaiwaami siwipati
kihihoaanemati asthatindihandamatiyati
Autaahaatiho asistha waatiho kinaungwiha
wiweti gaahaiwa nanyinyati, ami asisiha
waatiho kinaungwiha wiweti maipihaiwa
nanyinyataamaise. Owetise. Nehi titihi

gaahaiwaahihi Autaahaatiho nyangisi jinjahira
konihi nanyinyami notaise. 18 Tyati nehi
sawaho koaisi maaritati gwinyaasitihandaahi
Autaahaatiho noaipati nyami Apihoematataise.
Iyati nyahi komi piwiha akaaha atiwisonihi
ketapi nyangisi, kiya nisi manyinyaimatiwi
nisthini deti nini nahataapa kahapaamapipa
isthiya kaindi ahiyohipipaamihatihi kiyai
aunahipati jihi nepi ami jihiyaimatiwi baiwi
andititiwi daiwi bitoaito, tati maaritati
gwinyaati Autaahaatiho nyangisi japihi
nanyamaataise.

Nyahi Piwiha Atisohiha Japepihiritihaawe
19 Nisi naisthiyaati nisataiwi Kiraisihopit
giwunyaahohiyihiyaate, piwiha kima nini
sangisi Kkasatitandiyoni kaapi sahi baiwi
gwinyaapise. Sahi nahatiyaati naasonihi
naasaanihi baiwi sami maariho gaatonihi
nihitiwi Autaahaatihomi piwiha atiwi, ami
mmoniwi nep+i kipiwise. Saiwi maariho
gaatonihi baiwi mwitipisawi atiwi mmoniwi
nep+ kipiwi, ami maariho noammapi baiwi
gimunyaapi, ami maahomwaani nausaapi
piwiha atisohiha wusaisi ausaapi kaundiwi
keti kamaatiwise. Aiwi ami sahi wapaapi
windi keti Kketi itihitiwi apomaasane.
20 Nini sangist sahi wapaapi keti Kketi
wind+ itihitiwi  apomaasane, satohitind#
apaapimaasato, utaahoyni woni itihitipt
aposindihanda daihira Autaahaatiho titihi
gaahaiwa kaitand+ maaritati gwinyapesirihireti
neti windi dahomutitaise. 21 Isi maipihaiwa

kahapaamapipa ainjotahaiwa, sami omarjititihi
gwinyaapt kisamwindihi nasisoaari Kkaiwi,
ami maipthaiwa gimunyaatahaiwa taawi
kiyohiwaiwa nahatewa kaiwaanihi namapise.
Aiwi yatihi ipatisaniwi Autaahaatihomi otitihi
bindawaawi komi piwiha sangisi apipaahi
kiyaatangisinihi nga japihi nasamaitandiha,
sami maarihoaatihi omapyititihi nandapa
isapipaamatiyati Autaahaatiho yamati
kisamososisiha baiwi nepi gwinyaapi isiwatiwi
japepihiriwise.

22 Aiwi Autaahaatihomi piwiha sahi nehi
atihiraahihi atiwéi gimunyaapise, Autaa-
haatihomi piwiha biyaati atisaahiyaaninist
nyahi titihi gaahiyaanine, tiwi asireti windi
gimunyaapise. Windi samaiwi atihira
atiwi sami maariho omapititihi jandoti,
ami sami auhiri ikwiri mbapi dopi piwiha
atisohihaami akipipa autemap+ kaiwi daiwise.
23 Utaaho wo Autaahaatihomi piwiha atisati
ami windi biyati minjapepihirataataahi, so
utaaho wo komi ndimaahomwaarni gaahonino,

tati siwipihoaatihi jatinjthomatiyataise.
Nehi jatinati sendaayono, tati  windi
gimunyaati nanipimainjthomatiyataise.

24 Tyati keti nisi ndimaahomwaani seta
setahoniniso, tati jatinataahandi kandi noti
keti  kuraanihi nanipimatisthomatiyataise.
25 Ami utaaho wo Autaahaatithomi piwiha
winihapipa isthiyaami ambipati maariho neti
napaisaatumwahonihi nehi nanihaiwi kaist
japepihiritaatiwiha biyati atisati mmonati
jinjahira napaitati konihi japepihirataataahi,

soaisi ko piwiha winihapipa japepihirati
otipipipati kireti kaimbipaapi Autaahaatiho
neti iwitatamanitaise. Iwitatamanitaisi ami ko
maaritane.

26 Tyataati utaaho wo satati, “nini Kiraisihopit

baindi giwunyaati koai neti mep+ autaahemwati
ami komi otipipati baindi kaindihonine,” tati
gwinyaati ami komi omasiha windi maapatisati
tipipati piwiha gimunyaati kandaataahi
so komi piwiha satati, “Nini Kiraisihopit
baindi giwunyaatihonine,” tati katindindi
nehi otaatapihandi sawaho  jinjaipinati
kandaase. Iyati ko otipipati Kiraisihopi
kaiwaiwaami akipipa owetise. 27 Tyataati
Autaahaatiho nyami Apiho komi isihiya baiwi
andititiwi giwunyaahohiyihiyaap+, kiya nist
gwinyaahohirihireti japepihiriwi apipaahi
akititanaahi saito saito, tati gwinyaasirihira
daihira  siyati  ahondaise: manyinya
kiyaami saniya sapiya napwisaihi sawana
binyaihihiyaisuni ami asihiya osinihiya sawana
maasaimaarisa  mimaipaiwi  binyaihihiyai
niwipaapi winjapi piwaundiwi Kkiyaami
ambipati maariho iwitatamanitandihapa Autaa-
haatihom# isithiya nunyawi iwitatamanitaatiwe.
Aiwi ami mambi kahapaamapipa ambipati
maariho dahopai neti nusopisasitandihaiwai
nepusosawi anini yandihi, Autaahaatihomi
ndiheti komi maaritati gwinyaasirihireti
Autaahaatihomi isthiya daiwi bitoaitaatiwe.

2

Isihiya Nahatiyaisi Naasaipiti Kati Kawisaati



Jemisiho 2:1 X Jemisiho 2:4

Maariho Numwitihaawo

1 Nist naisthiyaati nisataiwi nyami Awaisiho
Jisasi Kiraisiho yamihapataatihapi apipaahi
gaahaiwaami awaisiho saasanotahopi
giwunyaapihiyaate. Jisaasiho siyati titihi
gaaho apipaahi saasanotahore. Siyati
saasanotahosi koaisi nyahi winjaatesi kopi
giwunyaahohiyihiyaanini yawanaanini
jatinthaawi, nyahi nauratihetahiyaanine.
Nauratihetahiyaaninisi sahi isthiya wamwaan#

wamwaarn wipetahiyais# nepusosawi
kihati kihati kamaawiwi naasaipiti Kkati
nahatiyaisi osamapi kawiwise. 2 Ami

utaaho wo ikipipa nawiho taahipipaisaho
apotihiri  gaahapa niyoti yundanyainati
Autaahaatihoai sahi mep+ autaahepumaitaatiwi
ahoyainjaihihapihi napitaise. Iyonihi
ami utaaho wo ikipipa nawiho oweho
apotihiri napwirinati yutaahaiwa niyoti
mimaipiyati napitaise. 3 Utaahuri setahuri
sami ahoyanohipipihi nammi nandaasaihi sahi
kurisi usowi nepusosawi, utaaho apotihiri
asipipa gaahapa niyoti yundanyainjihoai
sahi saunditaapo, “Kinyi kimbihi yutihiri
gaamiraatihi bime,” unditaapo. Undiwi ami
utaaho ikipipa owesoai saunditaapo, “Kinyi
sapihi bitose ami yatihi ikwaatipihoaatihi
bime,” unditaapo. 4 Sahi isihiyaisi naasaipitt
kamaawiwi kihati kihati sahi kawiwi usowi

numwaahohitindi  Autaahaatthomi ndiheti
sahi apipaahi gaahati kiyawaamaayopo. Sami

omarititihi mimaipaiwi gwinyaapi isihiyaist
sami ahoyanohipipihi numwaawaawi sahi

noaipap+ isihiyaisi nepi tipitapaitaatiwihiyaati
maipihiyaatimatawaayopo. Sandi sahi
mmonawaayowo e owetiso?

> Nisi naisihiyaati nisataiwi Kiraisihopit
giwunyaahohiyihiyaati nini maariho
nasanyohiyihiyaate. Atiwise. Isihiya maapi
yapipatambihiya isihiya usaapi satiwi, Kkiya
ikipipa nawiho owetati ikwaatipihatime,
tiwi gwinyaapi usomahohiyihiyaist
Autaahaatiho  kopi  giwunyaitaatiwihandi
waati tisaipi nepi, ami ko winja bindataati
kahapaamapipa gaahaiwa nunyonihi nepi
kiyaamihaiwaatitandi aimi maaritati gwinyaatt
ahiwihihiyaare. Iyataati saiwa koaisi maariho
nunyohiyihiyaist numwaati winjatataati
numwitandi aimi timanati gwinyaati katati
ahiyahaiwaare. @6 Ami sahi isthiya ikipipa
nawiho owehiyaisi mausihaiwa kawisawaayopo.
Isthiya dindiyaanihi sangisi nepi japatiwi
nasopisasawi asisi isihiya piwiha tipitapaapi
mmonihohiyihiyenda niyopo? Isihiya
ikipipa nawihoaisawihiya awaisawihiya
watipihiyaimatohiyihiyaahihi saiwa sangist
kasisawaayopo. 7 Siya kiya isthiya ikipipa
nawihoaisahiya sahi komi ambipati gaahati
nehohiho Jisaasihopi maipihaiwa katiwi
sisipihitawaahiyaare.

8 Autaahaatiho nyami Awaisitho nyangist
nyainjatistho  komi  piwiha  winihapipa
jipatipindimbipaatihapi katistha sahi baiwi
japepihiriwi isiwatawaawaahi gaahati
kiyawaayopo. Winihapipa satimbipaaro:

“Sahi ninaasoyihi kinyi kiwahoni maariho
naminipi witingipatamataimb+i isihiya
usaisi maariho nunyapi wiwipe,”
Pirisihiya 19:18

tati katisthaapito.

9 Ami sahi isthiyaisi baiwi kiyaami
omarpititihi dahopa windi mausopihandi,
ami usaist baiwi iwitatamaniwi maariho
nunyawi wiwiwawaawi, ami usaisit
mimaipiwisawaawaahi sahi maipihandi
kaiwi  Autaahaatihomi  winihapipa nepi
nopisasawaayopo. Nopisasawaayowi piwiha
naitaapo. 10 Nini sangist sahi winihapipa
nep+ nopisasawaayopo satohitimandi
apaapimaasato, sahi Autaahaatihomi piwiha
winthapipa nehi naasaindihisangi  nepi
sehimwaap+ nopisasawaawaahi, sahi piwiha
winihapipa nahataapa nepi sehimwaapi
nop+sasawaayopo, ndiha kasato. 11 Kimi kandap+
Autaahaatiho satise:

“Kinyi kinyé kiwiho Lkiwaamaati namasi
wowaati  nehiho  nehihaati  iwipi
niwipaap+ nanopi dahomaime,”  Japihi
Numwaasiho 20:13-14

ndaase. Iyataati ami kimi ko satati kandaase:

“Isthiyaist kiny+ windi timaamape,” Winihapipa
5:17

ndaase. Isi ami kinyi usihiya asihiya usaist

iwipi niwipaapi nanopi dahomaayapaahandi

kandi isthiyaisi timmapaapaahi Autaahaatihomi
piwiha winihapipa nahataapa nep+ sehimwapi
nopisasapaise. Nopisasapaini piwiha naitaape.

12 Autaahaattho komi piwiha winihapipa

isthiyai kiyaami ambipati maarihoaisawi
maipihaiwaami watipihandaatihi napwitiwi
bimohitihandaatihapi nuwati numwaati

nehihaatemati, neti napaisaatumwa-
honihi nehi nanihaiwi kapa winihapipa
japepihiritaatiwihapaara, sami piwiha

katiwi  kaiwi  daayohiwaiwa  tipitapaati
jasondandihiyaate.  Isi Autaahaatiho nyangi
sanyitandihiyaaniso, tiwi Kkireti sahi nahataapa
kiyohipipa baiwi mmotiniwi gwinyaapi
kaiwi daiwi bitosawise. 13 Nini sandi sangist
apaapimaasato, ami sahi isthiyaisi sami
maariho windi# asipimaawiwihiyaatangi
Autaahaatiho neti tipitapaati jasonataahura
sangisi windi maariho asipimaasitaihisato.
Iyati ami sahi isthiyaisi sami maariho
asipiwisawaawaahi siyaatangi Autaahaatiho
neti tipitapaati jasonataahura ko maariho
asipisitaise. Isi sandapi sahi baiwi
jatiniwihiyaati daiwi bitosawise.

Kiraisihop# Giwunyaahotihandisaw+
Gaahaiwa Kaiwise

14 Nisi naisthiyaati nisataiwi Kiraisihopt
giwunyaahohiyihiyaate, sahi satiwi: “Nyahi
Kiraisihopi giwunyaahaayo,” titaapo. Satiwi
katawaahandi kandi sahi Kiraisihop#
giwunyaahohitihandisawi  isihiyais# auta
nunjawi kiyai iwitatamanitandihapa gaahaiwa
kamaayawaawaahi piwiha nehi taanauhihaiwa
sahi katitaapo. Sahi satohiyihiyaati
otipipati akipipa owehandi nehi sami
gwinyaahohitihandaahihi jinjahira nasisoaari

nga bimitaatiwihandi naitaawo?  Apipaahi
owetitaise. 15 Iyataati nyahi Kiraisihopt
giwunyaahohiyihiyaanami isthiya wowoaisangi
ami  apopiwaatisangi  yutihiri  apotihiri
nandapa owetati, ami ambipatisi namaasapi
niyopi, ami naniwi iwitatamanitandihapa
owehiya bimitaapo. 16 Aisaihi sami wopi
yutihiri apotihiri nandapa owetisiho
owetisaamaati  saundiwi, “kinyé mitaahi
windi gimunyaapi Kkinyé maariho yatihi
napaisaati wite. Witipi numwe Autaahaatiho
gi owetimbipa nahimitaiso,” undiwi Kkiya
owetimbipa kiyaami ambipatapthapa wapa
sahi windi namunyawi nehi winjawaawaahi,
kiyaami  ambipati napa  iwitatamanati
anditiwiwitaise? Apipaahi owetitaise.
17 Isi¢ sahi Kiraisihopi giwunyaahohitihandi#
kasatirihireti japepihiriwi gaahaiwa Kkaiwi
kandami  akipipa ipi yandipihomataiwi
windi sahi namaamoyaawaawaahi, sami
Kiraisihopi giwunyaahohitihandi  otipipati
windi kamaayati napomati nehihanditati
owendaise.

18 Ami kimandi nini sangis+
kasatohitimandap+, sami worni satitaise, “Nini
wonini Kiraisihopi nehi giwunyaahonihi ami
kinyi wopi otipipati gaahaiwa kiyapaise,”
tipi Kkatitaise. Sami woni satitaini kaami
wihoaapiha kimaasi nini Kkasatitaani sahi
atiwise. “Sami woni otipipati gaahaiwa
windi kamaimbi owehandi nini Kiraisihopi
giwunyaahohitihandi kimande, tipi ningi
kinyi nga nanisitaino? Apipaahi owetitaise.

O ami ninihi nisé otipipati gaahaiwaara
Kiraisihopi nini giwunyaahohitihandi
kimande,” hititi nahisito. 19 “Autaahaatiho
naasohi bindataise,” tip+ kinyi gwinyaapaise.
Ese kihoe sandi gaahati kaimbi kinyi saimbi
gwinyaapaise. Bwaasirihirami  itipiho
maipihaiwaisangi  siréi  kireti  gwinyaapi
sandaahi Kiraisihopi, ese ko nyangi yaasahaiwa
nanyamitandihiyaane, tiwi itipi yayawaayopo.
O kinyi Kiraisihopt giwunyaahingitihanda kiny#
maariho omarnititihi wapa Kkaitaapihapaapi
wipimaahimatataiso?

20 Kiny¢ utaahoni  apipaahi  windi
mop+ naharimbihore, Kiraisihop#
giwunyaahingitihandi, kimande undipi kinyi
ausaimanip+ gaahaiwa wiwa kamaayapaapaahi,
kinyi nehi taanauhihandi gwinyaapaise. Isi
sandapi akite tipi kinyi baimbi jahira mmonip#
atimbi naitaapi wapa kahititi nahisitaano.
21 Nyahi Kiraisihopt giwunyaahohiythiyaanami
astho Abiraahamihoai jihura Autaahaatiho
saundati, “Kiny# kimwaaho Isaakihoai
tipt  aritaahandaasini  koaisinihi  tihipi
sisandipap+ sosisthaatanihi ningi naninye,”
undati nunjenataise. Saundati nunjesihi

Abiraahamiho Autaahaatihoai atiwisatt
kaundimbipa titithi kaihi kandaahi koai

Autaahaatiho saundise, “Kinyi nisi ndiheti
maipihandi owehoyi titihoye,” undati usose.
22 lyataati Abiraahamiho Autaahaatihopi
andititati ~ giwunyaasitihandisati  otipipati
gaahaiwa ahoyati kiyataise. Iyati ko gaahaiwa
kaiwaiwaara Autaahaatihopi Abiraahamiho

giwunyaasitihandi noaipati watipitati
nenoaahimetati, ami titihi akitthandimatataise.
Isi sandap+ kiny+ baimbi gwinyaape. 23 Iyataati
Autaahaatihomi piwiha Mosesiho jipatipiya
sandaase: “Abiraahamiho  Isaakihoaisi
Autaahaatihoai sangi nunyataahura piwiha
Autaahaatiho koaisi saundati, gisi kimwaaya
gaasoya gaasisa taahiyihiya nahimito undataase.
Saundindihandapt nitanati maariho yiyahwi
windi gimunyaati, nehi naasohi titihi
kandimbipa kanisati nanimitaiso, tati Kkopi
biyati andititati giwunyaasihi mmonati neti,
ami kandapi Autaahaatiho Abiraahamihopi
sandaase, ‘Ko nisi ndiheti utaaho apipaahi
titithi gaahore,” tati kandaase,” tati Mosesiho
jipatipiyataise. Aihi ipotihura Abiraahamiho
Isaakihoai Autaahaatihoai numwihi, ami sura
piwiha sa noaipati titihi akaahaimatataise. Aihi
Abiraahamiho Autaahaatihopi andititati konihi
giwunyaati wapa kaitandi nunjesihapa atisati
kaindihandapi Autaahaatiho kopi sandaase:
“Ko apipaahi akitinihi nisi naisohore,” ndaase.
24 Ist sand+ sahi wani mmonawaayopo, utaaho
wo komi Kiraisihopi gwinyaasitihandaahihi
koaisi Autaahaatiho kinyi nisi ndiheti titihi
gaahoye undataamaase. Owetise. Ko Kiraisihopi
akitinihi  giwunyaasitihandaahi  gaahaiwa

otipipati kaindihandaahimaawe. Nehi
Kiraisihop# giwunyaasitihandaahihimaahe.
Owetise.

25 Ami apopaati waati jithura isihiya
kihiyaami apopaatitahaati kaatami ambipati
Rehepihaatisangi kimiri kireti kiyataise. Iyati

kaati sata gwinyaataise, Isiraherihiyaami
Autaahaatiho akohosi nist isihiyaist
nemataahura ningi nehi ninjati nanimaito,
tati Autaahaatihopi giwunyaataise. Iyati
yapipati  Kenaanihandi jami  mmonimi
usitaitaatimi Josuwaaho neti utaahuri yahuri
natausaasisururi kaatami anititihi numwaati
sawahaatami isthiya Isiraherihiyaami tiworisa
Kenaanihandaahapihiyaapi kuri tiwitaawo,

tati neti noaasati daihira wira natausaasataise.
Aihi sandapi Autaahaatiho kaatapi satati,

“Kimaati apomaati nisi ndiheti itapaati
titthi gaahaati noaipataise,” tati wusonati
gwinyaataise. 26 Ami sandi sawanaati aimi
mmoniwiwihiyaate, utaahomi maariho ditihirt
otipipati windi Lkamaayati owendaataahi
ami ambipati napotaise. Isi siri kireti sahi
Kiraisihopi giwunyaahotihandami gaahaiwa
otipipati wapa kamaayawaawaahi, sami
Kiraisihopi giwunyaahohitihand# utaaho
napomasihomatiyati aimi napomataisi sangi
windi maasitatamanitaise.

3

Nyami Omasiha Naitipwirisaati
Timipipaitihaawo

1 Nist naisthiyaati nisataiwi Kiraisihopt
giwunyaahohiyihiyaate, piwiha kima
kasatitaani atiwise. Sahi taahiyihiyaati
noaipapi katiwunjitaatiwihiyaatimatiwi
isthiyaist windi Kkatiwimunjawise. Sandi
apaapimaasato, sahi sawanaati aimi
mmoniwihiyaate, nyahi isthiyaisi komi piwiha

katawaunjohiyihiyaanangi Autaahaatiho
apipaahi waati autaahi wamwaani neti
tipitapaati nyasondaise. Iyati komi piwiha wiwa
newaati nyahi isihiyaisi asireti katawaunjaati
daisaihihaiwaapi, isthiya nehihiyaisi tipitapaati
usositithandi  nusatipihandi  Autaahaatiho
nyangisi apipaahi mitaahi autaahi wamwaani
tipitapaati nyasondaihihandapito. 2 Nyahi
nahatiyaanini napepaawaati mimaipiyaatt
piwaataati kiyaati daayaahiyaanine. Utaaho
wo mimaipiyati piwaatati kamaayataataahi so
titihi daayati bitoti, ami sawahomi ambipati
kahapaamapipa  katati  kaimbipa  biyati
gwinyaati kata kiyati anini jatinati bitondaate.
3 Iyataati sawanaati aim+ mmoniwihiyaate, ami
maasapiho awaisiho osiho isihiyaist awiritimasi
nutandi gwinyaawaawi isthiya  osihomi
maahomwaani ainihiri ma1p+hon]+ ningaupwi
wirihiri wihiwihoaani wirapi isiwatawaawi
kihihoaant kihihoaanemahauhi osiho
isthiyaist kiya nutaatiwi gwinyaahohipipihapi

titthi numwaasi notaise. 4 Ami durihiri
awairihiraatihi kopuho WO awaisiho
daisthopisangi sahi gwinyapeniwewise,

kopuho apipaahi naaypati awaisihoai itipiho
watipiho itipinati neti kihihoaanemasihi
noti nasayata tiwandonihi isihiya titthemapi
windi nesi namutaahetaho ko titthemaitaatiwi
saihiramatetahonji maipehonji kiyohonyonji,
utaaho isiwati titithemasihi nga durihiraatihi
komi gwinyapenati titthemap+ nairihiri kireti
titihi naise. 5 Iyati ami omasthaisangi sirt kiret#
apipaahi maipehonjindaahandi kandi, ketapi

noaipasiwaiwa noti awaiwaiwaimatati isihiyais+
neti numwanataise.

Iyataati ami  sahi sawanaati  aimi
mmoniwihiyaate, sistha tihwitihiri apipaahi
turikaarehonji tihati naitipwirisataatt
otittha ainjipati iwiwiriho gaamati tihati
owemasiho. 6 Ami nyami omasthaisangi
siri kireti maahomwaani nonasaya tipipati
naitipwirisati sisthaamatiyahaare. Siyati
sisthaamatiyahaasi nyami ambipateti
ahendaati piwiha kahapaamapipa maipihaiwa
namoyaasihi nyahi omasiha maahomwaani
tipipaati piwiha maipihaiwa kataati kiyonihi
kaiwa nyami ambipati isthiyaanami maariho
piwiha otipipati dahopa nahandi neti
mimaipiyanyusoaasati nanyopisasataise. Iyati
omasitha tipipawaati nyahi kataati kiyohiwaiwa
neti nyahi isihiyaisa piwana daayaati
bimohitihandi nahandi neti nopisasataise.
Iyati Bwaasirihirami itiptho maipihaiwa
gwinyaahohiwaiwa nyami maahomwaani nepi
wipinyosawi omasiha nepi nyaipipihauhi
piwiha maipihaiwa kataati isthiyaist
newaati nyahi nopisasahaayo. Sisitha nyami
maahomwaarn+ omasiheti ahotisiha sa sisiha
maip+haiwa isthiyai ipotihura tihati yaawihandi
numwitandithaami+ sisthaare. 7 lyataati
ami maasapiho asipiho koho akwiraniho,
ami waapihaatetapi araiho kahapaamapipa
ainjihipipaist isithiya nga ipatisawi numwaapi
yamanitaaheta, ami ipatisawi numwaapi
yamanihauhi isthiyaami piwiha atisati nandapa
nanati isthiya numwaap+ yamanihohiyihiyaami

asimwaatitihi yatihi otitihi bimoti sanoti
noaipati yamanyipipaimatataise. 8 Aim+ aimap+
saiwi nasawaahandi kandi kiyaami omasiha
maahomwaani windi nga ipihatiwi minjatopo.
Apipaahi owetise. Omasiha noaipati apipaahi
daahi maipitati ainjotati, ami isihiyai nga
tiwamaitandi onaapipaimatataise. 9 Nyami
omasihaisaati maahomwaani nausaawaati
nyami Awaisitho Apiho Autaahaatihoai kinyi
gaahoye, undaati mepi autaahewaumwihaayo.
Iyaati ami omasiha kimika tipipawaati
isthiya Autaahaatiho sawaho komi maariho
omarititihi mmonati gwinyaasipatamataiwi
mmoniwi gwinyaapihiyaisi kiyati ahiwihihiyai
nyahi piwiha ainjotati maipihaiwa kaundaati
nusopisasaati, ami kiyaap+ dawaataatap+ piwiha
katahaato. 10 Piwiha Autaahaatihoai kinyt
gaahoye, undaati mepi autaahewaumwaahauni,
ami piwiha isihiyaisi newaati mimaipiwisaati
nusopisasaahauni ahoyaati omasiha tipipawa
maahomwaarni naasaimumwaarnap+ katahaato.
Nisi  naisthiyaati  nisataiwi  Kiraisihopi
giwunyaahohiyihiyaate, nyahi siyaati windi
kamaitthaawo. Apipaahi owetane. 11 Nyahi
yawanaanini aimi mmonaahiyaane, waapoho
gaaho yapipataatihapi taati —mwititutaho
waapoho jipiyahouni ami waapoho anuwati
jimaayaho ahoyati windi namoaase. 12 Iyati
kinnihetapi pangiri windi namingose. Iyati ami
tausaahetapi kinniha windi namingose. Iyati
nehi titihi yandipiho ipati katamihohi ningose.
Iyati ami waapoho anuwahoaisati waapoho
ami jipiyahoaisati ahoyati windi namoaitaise.

Piwiha isthiyaami maahomwaarnapt noaipasiha
siri kireti ahondaise.

Isihiya Gwinyaitaatiwihandi Gaahandapuni
Maip+ihandap+ihaare

13 Sami otihatthapi utaho wo satati,
nini gaahandi gwinyaitandihandi nesisi
kaitandihira mmonitihonine, tati kandaataahi
komi gaahandi gwinyaitandihandi nesi
kaitandihira mmositthandami akipipa sapaare
tiwi isthiya mmondaatiwi ko amitiha gaaha
gwinyaasitthanda gaahaiwa kiyati, ami
tittho bimoti komi maarihoaatihi bipi yatihi
ipatisanati daayane. 14 Ami sahi sawanaatami
ambipati autaahemap+ tihaapaiwi, ami sami
omarititihapté isthiya wusaapi manditaiwi
gwinyaawaawaahi  sandapi sahi  windi
gemaamaniwise. Aiwi  genaniwi nyahi
Autaahaatihomi piwiha akaaha nahataapi
amitiha gaaha gwinyaitihaahandisahiyaane,
tiwi sahi jaipimaatiwise. 15 Saiwi sahi amitiha
gaaha gwinyaitaatiwihandi nesi kaitaatiwihira
mmonihohitindi Autaahaatihoaapihapi
nasahandimaahe. Owetise. Kandi maapi isthiya
yapipatambihiyaamihande. Iyati ambipati
omarititihi maariho jahihomihande. Iyati ami
sandami sapiho Bwaasirihirisi kiramihetapit
nasahande. 16 Iyataati ami isthiya sawanaami
ambipati autaahemap+ ami kiyaam# omarnititihi
isthiya usaapi manditaiwi gwinyaasaihihapihi
daihira isthiya mmowi daitaatiwihira niwipitati
naharimatati isihiya nepi mihoaihiriniwi
nopisasiniwi maipihaiwa kahatamatipetahaiwa

noaipaitaise. 17 Ami isthiya amitiha gaaha
gwinyaitaatiwihandi nesi kaitaatiwihira
mmonihohitihandi Autaahaatihoaapihapi
nasahande. Isthiya kandi nehohiyihiya
kiyaami maartho omanititihi gaahaiwa titihi
saasanotahaiwaahithi jihi gwinyaap+ kaitaapo.
Kaiw+ ami kapiht isthiya usaisi napaisaati
bipi winjapi piwaundiwi maariho gaaho
kipwiniwi atihiri atiwopetiwi,  isihiyaisi
maariho  asipiwitaatiwihandi  kiyaamiheti
tisaitati, ami isihiyaisi gaahaiwa kawiwi
namoyaawaayopo. Aiwi ami isthiya usaapi
mimaipaiwi gwinyaapi sawanaami ambipati
windi  autaahemapi  gemaananiwi  ami
piwiha windi jaipimaatiwi otaatapihaiwa
kahapaamapipa windi kamaayawaayopo.
Owetise. Ami isthiya amitiha gaahandi
gwinyaitaatiwihandi Autaahaatihoaapihapi
napindihandi nehohiyihiyaahi isthiya
nahatiyaisi nehi gaahati naasaipiti Kkati
kawisawaayopo. 18 Jyataati isthiya satiwi,
nyahi isthiyaisaati napaisaati bimitihaawo, tiwi
gwinyaahohiyihiya kireti japepihiriwi kaiwi
bindawaayopo. Saiwi bindawaawi isthiya usaist
nep+ nunjauhi nehi titihi gaahaiwaahihi isihiya
kiyaami bimohipipihi kiyawaayopo.

4

Isihiya Yapipatambihaiwaisaahihi Maariho
Nunyohiyihiya Autaahaatihomi Tiworisaare

1 Sahi piwihaara tunniwi itthinnohiwimaiwa
samihatihi ahotiwimaiwa maahiraap+

nasahaiwaare? Saiwa  napirihiraapi
kasatitaani atiwise, sahi sawanaati
yapipatambihaiwaisaahi maariho nunyauhi
kaiwaapi maariho  jandosiwaiwa  sami
ambipateti ahondaati neti tunnati yahwinjihi,
ami sahi satiwi saiwa nyamihaiwaatito,
tiwi  gwinyaapi sahi piwihaara nepi
tunniwi munniwi itthinnawaatopo. 2 Sahi
kahapaamapipa ambipatapithapa naitaatiwi
maariho pihitati jandotaahandi kandi kapa
sahi windi namehopo. Namewaawi isihiyaist
timaitaatiwi gwinyaawaayopo. Kahapaamapipa
ikipipa naitaatiwuni ami isthiyaami ndiheti
autaahi awaisawihiyaatimatitaatiwi  wapa
sahi naitaatiwi sami maariho apipaahi
jandoti kiyataahandi kandi sahi windi
kapa namehopo. Namewaawi sahi dopi
itthinniwi nepi tunnawaayopo.  Aiwi sami
naitaatiwi gwinyaahohiwaiwa namehohitindi
ami sahi kaiwaapi Autaahaatihoai windi
namunjenawaawi namewaayopo. 3 Ami
kaiwaap+ Autaahaatihoai nunjeniwi
gaapundawaahandi, ami kaiwa sahi windi
namehohitindi, ami sawanaatami ambipati

maaritati kasatirthiretihi naniwi daitaatiwi
nunjenahauhi Autaahaatiho windi namaasany-

ataise. 4 Ese sahi isthiyaati isthiya apwaatiya
warisai namasi asthiya usihiya usaamihiyaisawi
daayohiyihiyaamataiwihiyaate. Ami isihiya
kahapaamapipa yapipatambihaiwaisaahihi
anditati napamapi kiyaami maariho
kaiwai nunyohiyihiya siya Autaahaatihomi
tiworisaimatawaayopo. Sahi sandapi

mmoniwihiyaato e owetiso? Isi wowaati
maapi yapipatambihaiwaisaahihi komi kaatami
anditati napamati maariho nunyamataataahi,
so saati Autaahaatihoai pohipaiwimapi
noaipati komi tiworiho tiworihaatimatataise.
5> Autaahaatihomi piwihaatihi piwiha wa
satati jipatipindise. Iyataati sa piwa nyami
maarihoaatihi bimitandi komi ditihiri mbipa
itipiho® nyangi nanyamisihopi Autaahaatiho
sata kandaase:

“Kahapaamapipa maapi yapipatambihaiwaapimaayati
nehi  nisapaahaito  tati  apipaahi
awaindihandi gwinyaati apousataise,”

tise. Satist sahi piwa sa nehihandi kandaase tiwi

gwinyaawaayowo?

6 Iyataati ami nyamit ditihiri mbipa maarihopi
Autaahaatiho nehi nisapaahaito tindihandapi
gwinyaataati nyahi anditititthaahandi+ apipaahi
awaindihandi nasisoaari nanyinyataise. Aihi
sandap+ Autaahaatihomi piwiha satise:

“Isthiya watipihandisahiyaanine, tiwi
naimaatiwi  genanohiyihiyai  Autaa-
haattho  neti  yatihiwati  ipatisati
tiwandamataati, ami isthiya watipihandi
owehiyaanine, tiwi  yatihi  ipati-

sanohiyihiyai anditititaatiwihandi
Autaahaatiho nunyahore,” ndaase. Ga
Bimisiho 3:34

7 Ist ami sahi Autaahaatihoai atiwiwi
komi otitihi pinuwise.  Aiwi Autaahaatiho

*

4:5: Ami komi Itipitho Gaahopeti ami nehi ditihiri
mbipa isthiyaanami maarihopetise, ami piwiha windi titihi
namoaipaso.

watipithandi nasamindihanda Bwaasirihiri
nasati  maipithaiwa  kaitaatiwi  maariho
jandohaiwa nasisehonihi owe undiwi kiri
tipindiwimapise. Tipindiwimasaihi sangist
nasamasi kirinihi yanihimaitaiso. 8 Aiwi ami
sahi Autaahaatihomihini deti nuwise. Sahi
saisaihi ami Autaahaatihoaisangi samihini
deti nasati bitonda sangisi anditisaiwitaise.
Isithiyaati sami omanititihi maipihaiwa
gwinyaap+ kiyohiyihiyaat# maipihaiwa
nemapi titihi gaahaiwaahihi sami omanititihi
gwinyaapi kaiwise. Ami isihiyaati sami
maariho omarnjititihi yiyatiwi Autaahaatihopuni
maipihaiwaapuni maawi gwinyaahohiyihiyaatt
yiyatiwi gwinyaahohitihandi namapsise.
Namap+ nehi maariho naasohihi Autaahaatiho
sawahopaahihi baiwi andititiwi giwunyaapise.
9 Saiwi sahi maipthaiwa gwinyaapit kiyohiwaiwa
Autaahaatiho nesamaita sahi maariho asipaiwi
kaahaatiwi nehotiwi ami akitinihi kwitipati
nuhaapi gwiwise. Aiwi sami sihopa piwiha
aunihihiri namap+ kaahaatiwi nehotiwi gwiwi,
ami sami maaritiwi sisiwi aunihiyohitihandi
namapi+ sahi sami maipihaiwa kiyohiwaiwaapi
gwinyaapi sami maariho apipaahi akitinihi
naanati tisatane. 10 Saiwi sami maipthaiwaapi
sahi maariho tisatonihi Awaisihomi ndiheti
yatihi ipatisaniwi komi otitihi pinuwise.
Saisaihi sangisi Autaahaatiho nasamaati
anditisaiwitando.

Sahi Sawanaatami Woaisi Windi Tipitapaapi
Mausowise

11 Nist naisthiyaati ningisawi maawi
nisataiwi Kiraisihopi giwunyaahohiyihiyaate,
sahi sawanaatapi nepi ko siyataise siyataise
tiwi  piwiha titihimetiha kaniwi katiwi
nep+ sami ambipati ndimaahomwaanapi
namop+sasiniwt namopisasiwise. Owetane.
Utaaho wo komi naisoho Kiraisihopi koaisat#
maawi  giwunyaasihopi  komi  ambipati
ndimaahomwaanap+ neti mimaipiyawusoaasatit
piwiha titihimetiha katati tipitapaati usoso so
Autaahaatihomi winihapipa saimbi isihiyaist
windi kamaawime timbipa gaahapaamaahe,
nini  windi  minjapepihirito, tati  so
Autaahaatihomatiyati noaipati Kkapaisi neti
tipitapaati mmonataise. 12 Nehi Autaahaatiho
sawahohihi isthiyaist winihapipa numwisihore.
Numwisihosi nehi sawahohi isthiyaisi neti
tipitapaati usonati maipihaiwa kaisaihihiyaist
nemati, ami isihiya ainahiyihiyaisi japihi
numwaati windi namaamaitaise. Isi kinyi
utaahonini naasonine, tipi ami kinyi naisoho
kiwahonyihoaist tipitapaap+ usohise?

Sahi Genaniwi Amitihaisahiyaane Maatiwise

13 Sahi isthiyaati wusaati satawaatopo,
“wanisangi ami bousonihisangi aunahipati
ahapihi sata nowaati kinaungwiha naasaahi
newaati nawihopi otipipati kiyaati nawiho
asakiyaati naitihaawo,” tawaatopo. Sahi
satohiyihiyaatangi nini piwiha kima kasatitaani
baiwi atiwise. 14 Kahapaamapipa bousonihi
noaipati ami sangi nasoaipaitandihaiwaapi
sahi windi mohopo. Sahi sami dahopa

daiwi bitohohirihireti tiwipati ikwaatipihati
noaipati nehi masehonji tiwipipapiyati
owetipatamataiwihiyaate. 15 Piwiha
sami nawihopi otipipatapiha katiwi
gwinyaitaatiwaahi sahi  kimireti  satiwi
katitthande, “Awaisiho Autaahaatihomihandist
ami ko nyangisi biyati nyainjaatohonaahi
bindahaawi sapa sapa nyahi kaitihaawo,”
titthiyaate. 16 Satitihiyaatisi am+ kandi sahi
windi kamaatiwi sahi genaniwi sami amitiha
gwinyaahohiwaiwaapi tithaapitawaatopo. Sami
amitihaapi genaniwi sahi tihaapitohiwiwa
titthimaahe. Sandi sahi satawaatopo,
Autaahaatihoai daihira nanyisitandi windi
namunjendiho, tiwi sahi nehi sawanaatami
gwinyaahohirihireti kiyawaayopo. 17 Isi ami
sahi baiwi gwinyaapise, utaaho Autaahaatihomi
piwiha sireti gwinyaapi otipipati kaimb+i daimbi
bitose undihi gwinyaasirihireti japepihirati
windi kamaayataataahi, so Autaahaatihomi
piwiha nemati maipihandi kiyataise.

S

Isihiyaati Ikipipa Taahipipaisahiyaati
Jatiniwi Daiwise

1 Isthiyaati ikipipa taahipipaisawihiyaate,
piwiha kima kasatitaani baiwi atiwise!
Kahapaamapipa apipaahi maipihaiwa yaasati
naanihaiwa sangisi Autaahaatiho asisiha
ipotiheti isihiyaisi neti tipitapaataahura
nasanyati nesamaitandihiyaatisi awiritiwi
gwiwi bhimaawise. 2 Sami ikipipa nepi

nehihandi ahoyohipipa kahiho nanati kahiwati
namasaatati ami sami apotihiri yutihiri isipipa
naaptho nanati napwirinataise. 3 Ami sami
nawihoaisangi yosoaamatataise. Iyataati
yosoaamatindindi sahi nawiho isihiyaisi wapa
namunyawi, ami Autaahaatihomi otipipatapit
wapa namunyawi nehi sawanaatapaahihi nepi
ahoaiwi maipihiyaate, tati ausaimanataise.
Iyati kaiwa neti sami ambipati maarihoai
yosoaamatati  sisthaaraahamatiyati tisatati
nesamaitaise.  Asistha kimaiwa ipotimaiwa
wani Awaisiho isthiyaisi winjatiwimaiwett
sahi ikipipa nawiho, ami wapa apipaahi
gaahapa gorihandi siriwaahanda kaiwihapa
sahi asakaiwi nepi ahoyawi nehi kaiwaisaahihi
maariho nunyawimawaayopo. Ami sahi
siyohitindap+ Autaahaatiho sap+ apowindihandi
sisthaamataiwi nepi tihoaapi nainaamarnimi
nowaayopo. Siyawaayowi ipoti Kiraisiho
japihi nasonihura Autaahaatiho isihiyaist
neti tipitapaahonihura kandi sangis+
sisthaamatiyati tisatitaise. 4 Saiwi nawiho
nehi sawanaatapaahihi nepi ahoyawaawi
isthiya sami osaataati anipiho tisatiwi
kitiha otipisiwi nandapa kisamohiyihiyai
nawiho sahi windi namunyopo. Isi
sahi kiyai namunyohitihandapi kiyaami
gopa itihapipa gwiwi itihitohipipa baiwi
mmoniwi gwinyaapise. Sami nandapa kipiwi
ahosisohiyihiyaami gopa gapipa Autaahaatiho
isthiya kahapaamapipa nahatewa daahemwati
Awaisiho Apipaahi Watipihomi atihomwaani
noaipasihi aimi mmonati atiwise.  Atiwisi

kiyaapisatati sangisi tisawati nesamaitaise.
> Autaahaatiho itihisatati nesamaitandihuraapi
sahi windi gimunyaapi nehi nanihaiwi
sangi ikipipa nawiho nandapa, ami wapa
apipaahi gaahapa taahipipaami tiwatihaati
maaritiwi  bipi  napaisaati sanahiwaiwi
bindawaayopo. Autaahaatiho sangisi neti
tipitapaati  jasonati nesamaitandihuraap#
sahi ikipipa nawiho taahipipaisahiyaati
windi yaiwi mmotinihopo. Saiwi sahi
maasapiho isihiya tiwitaatiwihuraapi Kketi
gwinyanati gwisiha neti wiraitandi nandapa
pihitiwi  nunyohihomataiwi  Autaahaatiho
neti tipitapaati jasonati nesamaitandihuraap+
sahi nawiho, ami wapa gaahapa ikipipaami
autaahi bindawaawi nepi timarninawaayopo.
6 Sahi isthiyaati ikipipa nawihoaisawihiyaati
isthiya ikipipa nawiho owehiya titihi
gaahiya ainahiyihiya sangisi windi tipindiwi
nepimaasamahauhihandi kandi, sahi Kkiyaist
numwaasi isihiya piwiha tiwitapaapi
mmohohiyihiyaapihi nuwi napowise, tiwi
napupwi nepi tipi yamwaapihiyaate. Isi
sandap+ sangisi Autaahaatiho isihiyaisi neti
tipitapaataahura yaasihandi maipihandi
wihoaayihandi nasamitaise.

Nyami Omanititihi Andititaati Naanihaiwa
Newaati Nyami Awaisiho Napitandihuraapi
Biyaati Jatitihaawo

7 Nist naisthiyaati nisataiwi Kiraisihopit
baiwi giwunyaahohiyihiyaate, nyami Awaisiho
jahira napitaisti sahi sangi yaasati naarnihaiwa

nasoaipasiwaiwa bipi watipitiwi bitotawa
nepise. Nepi sahi windi pohipimaiwi
kiyaatinihi baiwi jatiwise. Sawanaati
aimi kimandapi mmoniwihiyaate, osaataati
wanihaatami satiho nandapa isapipa
niyaamatosati wipati nandapa jihi nimaatati
gwinyandandihandapuni, ami ipoti akipipa
namoyaati timetonihi kipwitandihatapi windi
monataahandi Kkati wipiwito tati jatimi
naiho. Iyati komi osaataati nandapa akipipa
sanahiwiyati gaahapa nimaatati namoyaito, tati
pohipimaayati konihi biyati jatimi naihi sahi
aimi mmoniwihiyaate. 8 Aiwi Awaisiho keti wo
namaasonihandi sangisi yaasati naarnihaiwa
isthiya nasamisaihi kopi giwunyaahohitihandi
andititiwi  sahi isiwatiwise. Awaisiho
napitandihura aimi detindaisi kiyaatinihi
jatiwise. Ami otihimetani keti ko napitaise.

9 Nist naisthiyaati nisataiwi Kiraisihopit
giwunyaahohiyihiyaate, sahi sami usaapi
itihitiwi piwiha kaniwi ami dawaataatapt
kamaatiwise, ami Autaahaatiho sangisi neti
windi+ tipitapaati jasonati sahi maipihiyaatist
sami maipihaiwaap+ piwiha nepise maasatito.
Sahi nepi windi tipitapaapi mmotiniwise,
ami isthiyai neti tipitapaati usondandiho
Autaahaatiho  windi  otihimetanihi _ Keti
nasati isihiyaisi neti tipitapaati usondaiso.
10 Tyawaawi nisé naisthiyaati nisataiwi
Kiraisihopi  giwunyaahohiyihiyaate, sahi
isthiya jithura Autaahaatihomi piwiha atiwi
nepi ausaahohiyihiyaapi baiwi gwinyapepise.
Jihura kiyaist isihiya yaawati naanihaiwa nun-

yauhihandi kandi kaiwaap# kiya windi yamaiwi
andititiwi bitotawaawi Awaisthomihaiwaapi
piwiha ausaapi katopo. Isi sahi kiyaami
ikwauhiri itipati winjapepihiriwise. 11 Kiya
saiwi yaawati naanihaiwa nepi awitimapi
niyauhi Autaahaatiho kiyaisi anditiwiwati
maariho numwihi kandapi nyahi kiyaapit
satahaato, “kiyai Autaahaatiho iwitatamasihi
kiya yaawihaiwa andititiwi nepi ami
maaritawaayopo,” tahaato. Iyahaawi ami
sahi aimi Jopihopi atiwihiyaate, Autaahaatiho
koaisi yaawati naanihaiwa asakiyati nunyati
komihapa nahataapa nemasihandi kandi
ko  Autaahaatihoaist windi  namaamati
konihi andititati giwunyaapi naiho. Aihi
sandapi Awaisiho Autaahaatiho Jopihoaist
kahapaamapipa jthaati asakiyati nunyati
iwitatamasiho. Sandi isihiyaisi Awaisiho
maariho nunyati asipiwisahosi ami gaahati
kawisati kaiho.

Autaahaatihom+ Ndiheti Piwiha Akitiha Kan-
daato Taati Windi Kamaatitihaawo
12 Nisi naisthiyaati nisataiwi Kiraisihopit

giwunyaahohiyihiyaate, piwiha kima
apipaahi watipiha kasatitaani sahi baiwi
atiwi gwinyaapise. Sahi wapa kaitaatiwi

gwinyaawaahapaap+ isthiya usa  atisiwi
jainjasaihi sahi windi piwiha bipinjawi
timaniwi samaatiwise, “nini sapa sapa ipoti
kaitandi akitinihi yamahipataatihi bimisiho
Autaahaatiho ninjasihi komi ndiheti kandaato,”
tiwi kamaatiwise. Apipaahi owetane. Nehi
akipipa kaiwise isihiya jainjaito. Aiwi akiti wapa

sahi Kkaitaatiwi gwinyaawaahapaap+ isihiya
usaisi piwiha timaniwi jihi kaunditaatiwaahi
nehi saundiwise, “akitinihi sapa sapa kaito,”
undiwi kireti kapa kaiwise. Ami wapa
kamaitaatiwaahi sahi nehi saundiwise,
“sapa sapa windi kamaito,” undiwi ami
kamaiwise. Nehi sa ka satiwi namapise,
ami sahi saisaihi Autaahaatiho samiheti
maipihaiwa kaiwihiyaate, satati piwiha windi
neti yahomaasutaito.

Kiraisihopi  Baiwi  Giwunyaahohiyihiya
Ainahiyihiyaami Gaapipati Watipihate

13 Jyataati sami wo komi maariho
ambipati dahopa neti yaawati naapihandi
nusopisasahaiwa netaataahi so Kiraisihopit
gaapundane, koaisi Autaahaatiho anditiwiwito.
Iyati ami sami wo komi maariho ambipati
dahopa  gaatanihi ko  maariho  witati

maaritataataaht so  aunihihiri aunihitati
Autaahaatihoai neti mepi autaahemwane.

14 Iyati ami+ samihatihi wo yaawati taati timbiy-
ataataahi Kiraisihopi giwunyaahohiyihiyaami
gwinyaahiya  mitihiya  jihiyaisi  gaatati
numwaane kopi gaapunditaatiwo. Gaatat#
numwaahonihi kiya koaisi atipati werihandi
noaap+ iwinjaapi Awaistho komi timbipa
nemwaitandi gaapiwundiwise. 15 Aiwi kopi
gaapundawaawi Awaisiho utaaho timbaisihoai
titihiwiwitaiso, tiwi maariho naasohi gwinyaap#
gaapundisaihaahi, Autaahaatiho timbaisihoai
titthiwiwati komi timbipa nemwaitaise.

Nemwati ami utaaso timbaindindi ko
maipihaiwa kaiwaiwaapi neti timbiyataataahi

Awaisiho utaaso maipihaiwa kaiwaiwaisangi
timbipaisati ahoyati nemwaitaise. 16 Isi sahi
sami maipihaiwa kiyohiwaiwa woni waarni ami
wo waati ausaapi kaundiwi kaniwise. Aiwi worni
waarni wo waatap+ gaapundiwise, Autaahaatiho
sami timbipauni maipihaiwauni ahoyati
nesamaito.  Iyataati utaaho titihi ainahiho
gaaho Kiraisihopi andititati giwunyaaho
gaapundataataahi wapa awaiwa watipihaiwa
noaipaitaise. 17 Sandap+ sahi gwinyaitaatiwi
wa kasatitaano, Autaahaatihomi piwiha atisati
neti ausaasiho Eraijaaho komi gwinyaati kiyati
dahopa dairihireti nyamatiyati gwinyaati kiyati
daayahore. Ami nyamatiyati koaisangi nehi
utaahore. Siyaho wipati windi wimaawitand#
waati mwitetati gaapundataise. Gaapundihi
kinaungwiha mairi maatihi waatiho ikwi
naasairihitihi wirami naasohi kiyati ko
bimimbipihi yapitaahi wipati windi wimaawise.
Wimaawati yatisati nandapa awasati biyati
windi namimainje. 18 Aihi ami wipati
wipiwitandi Eraijaaho jahira gaapundataase.
Japihi gaapundihi tiwipati napapihati wipati
namoyaati yamahipati wipati neti nepihoti
nuhaasihi wipiwataise. Wipiwati yapipati neti
nusoaisihi nandapa jahira biyati nga nimaatatt
akipipa namoyaataise. Isi sandap+ sahi baiwi
gwinyaapise.

Sami Wo Maipihaiwaatihi Noti Nandaa-
honihoai Sahi Japihi Numwaapise

19 Nisi naisthiyaati nisataiwi Kiraisihopit
giwunyaahohiyihiyaate, nini sangisi piwiha

kima kasatitaani sahi baiwi gwinyaapise.
Sami wo samatiyati Kiraisihopi giwunyaaho
Autaahaatihomi piwiha namati maipihaiwa
kiyati kaiwaatihi noti nandaahonihi, ami sami
won+ koaisi numwaasi nambi Autaahaatihomi
piwihaatihemapaapaahi soni gaahandi kaimbi
so utaasoal japihi numwaapaise. 20 TIsi
utaaho wo ami wutaaho wo maipihaiwa
kiyonihoai kaiwaami daihira maipihiraapi
japthi numwaaso so maipihaiwa kaisiho
Autaahaatihoaisi konihi apipaahi windi
mausondaatiwihiraapi japihi numwaitaise.
Iyati  utaaho  maipihaiwaatihapi  japihi
napisthomi maipihaiwa kaiwaiwa taahiwaiwa
Autaahaatiho japihi nemwaitaise.

